
ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᑦ  
ᐃᑲᔫᑎᓄᑦ ᐊᑐᐊᒐᖅ 

 

ᐊᑐᐊᒐᕐᒧᑦ ᐅᖃᖅᓯᒪᔪᖅ 

ᐊᑎᓕᐅᖅᓯᒪᑎᓪᓗᒋᑦ ᑲᓇᑕᓕᒫᒥ ᐱᓕᕆᔨᑦ ᓴᓗᒪᔪᒥᒃ ᐱᕈᖅᓰᕕᓕᕆᔨᒃᑯᑦ ᐊᒻᒪ ᓯᓚ 
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᕗᑦ ᐱᓇᔪᒃᑕᐅᓲᓄᑦ ᓯᓚ ᐊᓯᔾᔨᖅᐸᓪᓕᐊᔪᒧᑦ 
ᑲᑦᑐᕈᑕᐅᓇᓱᓲᑦ, ᐃᓚᓕᐅᔾᔭᐅᓪᓗᑎᒃ ᐱᓕᕆᔾᔪᓰᑦ ᒥᒃᖠᒋᐊᕈᑎᒃᓴᑦ ᐋᓐᓂᕈᑕᐅᓐᓇᖅᑐᓄᑦ ᐱᕈᖅᓰᕕᖕᓂ 
ᐳᔪᕐᓗᒃ ᐃᓯᐊᕿᔪᒧᑦ.   

ᐸᐅᕐᒧᑦ ᐊᑭᒃᓴᖓ ᐋᖅᑭᒃᑕᐅᓯᒪᕗᖅ ᒥᒃᖠᒋᐊᕈᑎᒃᓴᓄᑦ ᐸᐅᕐᒧᑦ ᐃᓯᐊᕿᕐᓘᑎᑦ ᓄᖅᑲᖅᑎᓐᓇᓱᒃᖢᒋᑦ 
ᓇᓗᓇᙱᑦᑐᓂᒃ ᐱᓕᕆᑎᑦᑎᑲᑕᖕᓂᒃᑯᑦ, ᐃᓚᒋᔭᐅᓪᓗᑎᒃ ᓂᕐᔪᑎᕕᓃᑦ ᐅᖅᓱᒃᓴᕆᑲᑕᒃᖢᒋᑦ, 
ᐊᑭᑐᓂᖅᓴᐅᖕᒪᑕ.                      ᐊᑐᓕᖅᑎᓐᓂᐊᕐᓗᒍ ᐸᐅᕐᒧᑦ ᐊᑭᒃᓴᖓ 2019−ᒧᑦ, ᑲᓇᑕᒥ 
ᒐᕙᒪᒃᑯᑦ ᑎᓕᐅᕆᓇᓱᒃᐳᑦ ᑲᓇᑕᒥᐅᓂᒃ ᓂᕐᔪᑎᕕᓂᕐᓂᒃ ᐅᖅᓱᐊᓗᖃᓲᑦ ᐊᑐᖅᑕᐅᖁᔭᐅᔪᓐᓃᖅᖢᑎᒃ.  

ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᖕᒪᑕ ᑖᒃᑯᓂᖓᓕᒫᖅ, ᓄᓇᕗᒥᐅᑦ ᐅᓄᙱᓐᓂᖅᓴᓂᒃ ᐱᓕᕆᐊᒃᓴᖃᖅᐳᑦ 
ᒥᒃᖠᒋᐊᕈᑎᒃᓴᓂᒃ ᐊᑐᖅᑕᐅᔾᔪᓯᕆᕙᒃᑕᖏᓐᓂᒃ ᓂᕐᔪᑎᕕᓃᑦ ᐅᖅᓱᐊᓗᖕᓂᒃ ᖃᓪᓗᓈᑦ ᓄᓈᓐᓂ. 
ᐅᖓᓯᒋᔭᐅᔪᒦᑦᑐᑦ ᐅᑭᐅᖅᑕᖅᑐᒥ ᓄᓇᓖᑦ, ᑭᒡᓕᖃᖅᑐᑦ ᐊᐅᓚᔪᓐᓇᐅᑎᑦ ᐊᒻᒪ ᒥᑭᑦᑐᑦ ᐊᐅᓚᔪᓐᓇᐅᑎᑦ 
ᑐᑭᖃᖅᐳᖅ ᐊᑯᓂᐅᓂᖅᓴᖅ ᐱᓕᕆᐊᖑᓇᔭᕐᓂᖏᓐᓂᒃ ᓄᓇᕗᒥᐅᑦ ᓇᖕᒥᓂᖃᕐᕕᖏᓪᓗ ᐋᖅᑭᒋᐊᕋᓱᒡᓗᒋᑦ. 
ᑖᓐᓇ ᐱᔾᔪᑎᒋᓪᓗᒍ, ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ ᒥᒃᖠᒋᐊᖅᑎᑦᑎᖃᑕᐅᒋᐊᖃᖅᖢᑎᒃ ᐊᑭᖏᓐᓄᑦ 
ᐊᒃᑐᐃᔾᔪᑕᐅᔪᓂᒃ ᑲᓇᑕᒥ ᐸᐅᕐᒧᑦ ᐊᑭᖏᓐᓄᑦ ᓱᖏᐅᓴᓇᓱᒃᖢᒍ ᐱᔭᕆᑐᓂᖅᓴᐅᖕᒪᑦ.    

ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᑦ ᐃᑲᔫᑕᐅᔪᓐᓇᖅᐳᖅ ᓄᓇᕗᒥᐅᓄᑦ ᐊᑭᖓ ᐊᑕᖏᕐᓗᒍ ᐊᑭᓕᙱᑦᑐᓐᓇᕐᓗᒍ 
ᐸᐅᕐᒧᑦ ᑖᒃᓯᓕᕆᔾᔪᑎ.                                                       ᓄᓇᕗᒻᒥ 
ᐸᐅᕐᒧᑦ ᐊᑭᓕᐅᑎᑦ ᐊᖅᑯᑎᒋᓪᓗᒋᑦ, ᐅᖅᓱᐊᓗᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 
ᐊᑭᓕᖅᓱᐃᕗᑦ 50%−ᖓᓂᒃ ᐸᐅᕐᒧᑦ ᐊᑭᓕᐅᑎᒧᑦ ᓂᐅᕕᐊᖏᓐᓂᒃ ᐅᕝᕙᓘᓐᓃᑦ, ᐃᒪᐃᓕᐅᕈᓐᓇᕌᖓᑕ, 
ᐊᑭᓕᖅᓱᐃᔨᒧᑦ ᑐᕌᖅᑎᑲᐅᑎᒋᓗᒋᑦ. ᑕᒪᓐᓇ ᐱᔾᔪᑕᐅᓪᓗᓂ, ᓂᐅᕕᖅᐸᒃᑐᑦ ᐊᑭᓖᔪᓐᓇᖅᐳᑦ 
ᓇᑉᐸᑐᐃᓐᓇᖓᓂᒃ ᑲᓇᑕᒥ ᐸᐅᕐᒧᑦ ᑖᒃᓯᓕᕆᔾᔪᑎᒧᑦ ᓄᓇᕗᑦ ᒐᕙᒪᒃᑯᑦ ᓇᑉᐸᖓᓂ ᐊᑭᓕᖅᓱᐃᕙᒡᓗᑎᒃ, 
ᑲᓇᑕᒥ ᑖᒃᓯᓕᕆᔾᔪᑎᑦ ᐊᑭᑦᑐᕆᐊᕋᓗᐊᖅᐸᑕᓘᓐᓃᑦ.   

ᓄᓇᕗᑦ ᒐᕙᒪᒃᑯᑦ ᐋᖅᑭᒃᓱᐃᕋᔮᕐᓂᐊᖅᐳᑦ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᒃᓴᓂᒃ ᖃᖓᙳᖅᐸᓪᓕᐊᑎᓪᓗᒍ, 
ᐃᑲᔪᕐᓗᒋᑦ ᓅᑕᐅᑦᑎᐊᕈᓐᓇᖁᓪᓗᒋᑦ ᓄᓇᕗᒥᐅᓄᑦ. 
 

ᑐᙵᕕᖏᑦ 

ᐸᐅᕐᒧᑦ ᐊᑭᖓ ᒥᒃᖠᒋᐊᕈᑕᐅᔪᓐᓇᖅᐳᖅ ᐱᕈᖅᓰᕕᖕᓂ ᐸᐅᖅ ᐃᓯᐊᕿᔪᒧᑦ, ᑭᓯᐊᓂ ᐃᓄᐃᑦ ᐊᒻᒪ 
ᓇᖕᒥᓂᖃᖅᑏᑦ ᐱᔪᓐᓇᕐᓂᖃᕌᖓᑕ ᓂᕈᐊᕈᓐᓇᕐᓗᑎᒃ ᐸᐅᖅᑐᓗᐊᙱᓐᓂᖅᓴᓂᒃ ᐱᓕᕆᔾᔪᓯᕐᓂᒃ.   

ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᕗᑦ ᐱᓇᔪᒃᑕᐅᔪᓂᒃ ᒥᒃᖠᒋᐊᕈᑕᐅᓇᓱᒃᑐᓂᒃ ᓯᓚ ᐊᓯᔾᔨᖅᐸᓪᓕᐊᔪᒧᑦ, ᑭᓯᐊᓂ 
ᐅᑭᐅᖅᑕᖅᑐᒥ ᐊᔾᔨᒋᔭᐅᙱᑦᑐᓂᒃ ᖃᓄᐃᓲᖑᓂᖓᓄᑦ (ᓲᕐᓗ ᓄᓇᓖᑦ ᐅᖓᓯᒌᒃᑕᖅᑐᑦ ᓄᓇᓖᑦ ᖃᖓᑕᓲᕐᒥ 
ᑎᑭ ᖅᑐᓂᒃ ᖃᐅᔨᓴᕈᑎᙱᖦᖢᑎᒃ), ᓄᓇᕗᒥᐅᑦ ᖃᔅᓯᐊᕐᔫᒐᓗᐊᓂᒃ ᐱᓕᕆᐊᖑᖔᕈᓐᓇᖅᑐᓂᒃ 
ᐱᓕᕆᖔᕈᓐᓇᖅᐳᑦ ᓂᕐᔪᑎᕕᓂᕐᓂᒃ ᐅᖅᓱᐊᓗᖕᓂᒃ. ᑕᐃᒪᐃᓐᓂᖓᓄᑦ, ᐊᑯᓂᐅᓂᖅᓴᖅ 
ᓱᖏᐅᓴᔭᕆᐊᖃᕐᓂᐊᖅᑐᖅ ᑲᓇᑕᒥ ᐸᐅᕐᒧᑦ ᐊᑭᖓᓄᑦ.   

ᑖᓐᓇ ᐱᓕᕆᐊᒃᓴᖅ ᑐᙵᕕᖃᖅᑐᖅ ᐅᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ: 

1. ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ ᐃᒃᐱᒋᔭᖃᑦᑎᐊᕐᓂᖅ ᑲᒪᒋᔭᖃᑦᑎᐊᕐᓂᕐᓗ ᓄᓇᒥᒃ ᓂᕐᔪᑎᓂᒃ 
ᐊᕙᑎᒥᓪᓗ  

ᐋᖅᑭᒃᓱᑦᑎᐊᕐᓗᒍ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᑦ, ᓄᓇᕗᑦ ᒐᕙᒪᒃᑯᑦ ᓯᕗᓪᓕᖅᐹᒥ 
ᐊᒃᑐᐃᓂᕐᓘᑕᐅᓚᐅᖅᑐᒥᒃ ᐸᐅᕐᒧᑦ ᐊᑭᖏᓐᓄᑦ, ᐱᓕᕆᐊᕆᓗᒋᑦ ᐱᓕᕆᐊᖑᔪᒃᓴᑦ ᒥᒃᖠᒋᐊᕐᓗᒋᑦ 
ᐸᐅᕐᒧᑦ ᐃᓯᐊᕿᔪᓄᑦ. 

 

 

2. ᐱᓕᕆᖃᑎᒌᖕᓂᖅ - ᐱᓕᕆᖃᑎᒌᖕᓂᖅ ᐱᔾᔪᑎᑦᑎᐊᕙᖕᒧᑦ 

ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᑦ ᐱᓕᕆᐊᖅ ᐊᒃᑐᐃᔾᔪᑕᐅᓗᓂ ᓂᐅᕕᖅᐸᒃᑐᓄᑦ, ᐊᐅᓚᑕᐅᔪᓄᑦ ᐊᒻᒪ 
ᑲᑐᔾᔨᖃᑎᒌᒍᑕᐅᔪᓄᑦ ᖃᔅᓯᑲᓪᓚᖕᓄᑦ ᑲᑐᔾᔨᖃᑎᒌᒡᕕᖕᓄᑦ ᐊᒻᒪ ᐱᓕᕆᕝᕕᖕᓂ 
ᐱᓕᕆᐊᖑᔭᕆᐊᖃᓪᓚᕆᒃᐳᖅ.   

 

ᑐᒃᓯᕋᐅᑎᑦ 

ᐅᓇ ᐊᑐᐊᒐᖅ ᐊᒻᒪ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᑦ  ᐊᑐᖅᑕᐅᔪᓐᓇᕐᓗᓂ ᓇᓕᐊᖕᓄᑐᐃᓐᓇᖅ ᑲᓇᑕᒥ 
ᐸᐅᕐᒧᑦ ᐊᑭᖓᓄᑦ ᐊᒻᒪ ᑲᓇᑕᐅᑉ ᓯᓚᑖᓂᙶᖅᑐᑦ ᓂᐅᕐᕈᑕᐅᓚᐅᖅᐳᑦ ᐅᖅᓱᐊᓗᓕᕆᔨᒃᑯᓐᓄᑦ.  

ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᒃᓴᑦ ᐊᑐᖅᑕᐅᖃᑦᑕᖅᐳᑦ ᓂᐅᕕᐊᖑᔪᓄᑦ ᐅᖅᓱᐊᓗᖕᒧᑦ, ᐃᒐᓯᐅᑎᒧᑦ, ᐊᖏᕐᕋᒥ 
ᐅᖅᑰᓴᐅᑎᒧᑦ, ᐊᒻᒪ ᓱᐴᔫᖅᓯᐅᑎᒧᑦ.               

ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᒃᓴᑦ ᐊᑐᖅᑕᐅᑐᐃᓐᓇᕈᓐᓇᖅᑐᑦ ᑖᒃᑯᓄᖓ ᓅᑕᐅᖃᑦᑕᖅᑐᓄᑦ ᒪᓕᒃᑐᓄᑦ 
ᐅᖅᓱᐊᓗᓕᕆᔨᒃᑯᑦ ᐊᑭᓕᒐᒃᓴᓕᐅᕈᑎᖏᓐᓄᑦ ᒪᓕᒃᑕᐅᓲᓄᑦ. 

ᐊᑭᓕᐅᑎᒃᓴᖅ ᐃᒻᒥᓂᒃ ᐋᖅᑭᓛᖅᑐᖅ ᐅᖅᓱᐊᓗᓕᕆᔨᒃᑯᓐᓂᓕᒫᖅ ᓂᐅᕐᕈᑎᖃᓲᓄᑦ ᐊᔪᙱᑎᑕᐅᔪᓄᑦ 
ᐅᖅᓱᐊᓗᒃᑖᓲᓄᑦ ᓂᐅᕕᖅᐸᒃᑐᓄᑦ ᓂᐅᕐᕈᑎᖃᖅᐸᒃᑐᓄᓪᓗ. 

 
ᑐᑭᖏᑦ 

ᐸᐅᒃᓴᕐᒧᑦ ᐊᑭᖓ 

ᑲᓇᑕᒥ ᒐᕙᒪᒃᑯᑦ ᐋᖅᑭᒃᓯᓯᒪᓕᖅᑐᑦ ᐸᐅᕐᒧᑦ ᓱᕈᕈᑕᐅᔪᓂᒃ ᐊᑭᖏᓐᓄᑦ ᐃᓚᒋᔭᐅᓗᓂ ᐸᕐᓇᒃᑕᖓᓐᓄᑦ 
ᐊᑐᓕᖅᑎᓐᓂᐊᕐᓗᒋᑦ ᑲᓇᑕᒥ ᐱᕈᖅᓰᕕᖕᓂ ᐳᔪᕐᓗᒃ ᐃᓯᐊᕿᓂᖓᓄᑦ ᐊᑭᖓᓄᑦ ᐋᖅᑭᒃᓯᒪᓂᖓ. ᐅᓇ 
ᐱᓕᕆᔾᔪᓯᖅ ᐊᑐᓕᖅᑎᑕᐅᓯᒪᔪᖅ ᐱᕈᖅᓰᕕᖕᓂ ᐅᖅᓱᐊᓗᖕᒧᑦ ᓱᕈᕈᑕᐅᔪᓄᑦ ᐊᑭᖏᓐᓄᑦ ᐱᖁᔭᖅ. 
ᐱᓕᕆᔾᔪᓯᖅ ᐊᑐᖅᑕᐅᔪᖅ ᓄᓇᕗᒻᒥ.  

ᐸᐅᒃᓴᓄᑦ ᐊᑮᑦ 

ᐸᐅᒃᓴᕐᒧᑦ ᐊᑭᖓ ᐊᑭᓕᒐᒃᓴᐅᕗᖅ ᑲᓇᑕᒥ ᑮᓇᐅᔭᓕᕆᔨᒃᑯᓐᓂ ᓴᖅᑭᖃᑦᑕᖅᑕᖏᑦ ᐅᖅᓱᐊᓗᖕᒧᑦ 
ᐊᑐᖅᑕᐅᓲᖅ ᓄᓇᕗᒻᒥ. ᐊᑭᖓ ᐊᐅᓚᑕᐅᔪᖅ ᐱᕈᖅᓰᕕᖕᓂ ᐅᖅᓱᐊᓗᖕᒧᑦ ᓱᕈᕈᑕᐅᔪᑦ ᐊᑭᖏᓐᓄᑦ 
ᐱᖁᔭᕐᒧᑦ. 

ᐅᖅᓱᐊᓗᖕᒧᑦ ᐊᑭᓕᖅᓱᐃᔨᑦ 

ᐅᖅᓱᐊᓗᖕᒧᑦ ᐊᑭᓕᖅᓱᐃᔨᑦ ᑲᑐᔾᔨᖃᑎᒌᒡᕕᐅᕗᑦ ᐅᕝᕙᓘᓐᓃᑦ ᐃᓅᕗᖅ ᓂᐅᕕᓲᖅ, ᐅᖅᓱᐊᓗᓕᕆᔨᒃᑯᓐᓂ, 
ᐅᖅᓱᐊᓗᖕᒥᒃ ᐊᑐᖅᑕᐅᔪᒃᓴᒥᒃ, ᓂᐅᕐᕈᑎᒃᓴᐅᒃᑲᓐᓂᔾᔮᙱᑦᑐᖅ. 

ᐅᖅᓱᐊᓗᓕᕆᔨᒃᑯᑦ 

https://www.canada.ca/en/environment-climate-change/services/climate-change/pricing-pollution-how-it-will-work/putting-price-on-carbon-pollution.html
https://laws-lois.justice.gc.ca/eng/acts/G-11.55/
https://laws-lois.justice.gc.ca/eng/acts/G-11.55/

ᐅᖅᓱᐊᓗᓕᕆᔨᒃᑯᑦ ᐱᓕᕆᔨᒋᔭᐅᕗᑦ ᓄᓇᕗᑦ ᒐᕙᒪᒃᑯᓐᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
ᑲᒪᒋᔭᒃᓴᓖᑦ ᑲᓇᑕᐅᑉ ᓯᓚᑖᓂ ᑲᒪᒋᔭᒃᓴᓂᒃ, ᑐᖅᑯᕆᐊᓕᖕᓂᒃ ᐊᒻᒪ ᓯᐅᒻᒪᒃᑎᖅᑕᐅᔾᔪᑎᓄᑦ ᓄᓇᕗᒻᒥ 
ᐅᖅᓱᐊᓗᖁᑎᒋᔭᐅᔪᓕᒫᓂᒃ.   

ᐃᓗᐃᑦᑑᑕᐅᓈᕐᓗᒋᑦ ᓂᐅᕕᕐᓂᖅ ᐅᖅᓱᐊᓗᖕᒥ ᓂᐅᕕᓲᑦ 

ᐃᓗᐃᑦᑑᑕᐅᓈᕐᓗᒋᑦ ᓂᐅᕕᓲᑦ ᐅᖅᓱᐊᓗᖕᒥᒃ ᑭᒃᑯᑐᐃᓐᓇᐅᔪᓐᓇᖅᑐᑦ ᐅᕝᕙᓘᓐᓃᑦ ᓇᖕᒥᓂᖃᕐᕕᐅᔪᓐᓇᖅᑐᑦ 
ᓂᐅᕐᕈᑎᖃᕈᒪᓲᓄᑦ ᐅᖅᓱᐊᓗᖕᒥᒃ ᐅᖅᓱᐊᓗᓕᕆᔨᒃᑯᓐᓂ ᓂᐅᕐᕈᑎᒋᕙᒃᖢᒋᓪᓗ ᓂᐅᕐᕈᑎᒋᒃᑲᓐᓂᖅᖢᒋᑦ. 
 

ᐱᓕᕆᐊᒃᓴᑦ ᑲᒪᒋᔭᒃᓴᐃᓪᓗ 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᓵᑕᒃᓴᐅᕗᖅ ᓯᕗᓕᖅᑎᑦ ᑲᑎᒪᔨᓄᑦ ᐊᐅᓚᑦᑎᔨᓄᑦ ᐊᒻᒪ ᐊᒡᓚᕝᕕᓕᕆᔨᓄᑦ 
ᑕᕝᕙᓂ ᐊᑐᐊᒐᕐᒥ ᐊᒻᒪ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᓄᑦ ᐱᓕᕆᐊᒃᑯᑦ.        

 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑦ 

ᓄᓇᕗᑦ ᒐᕙᒪᒃᑯᑦ ᑲᒪᒋᔭᒃᓴᖃᖅᐳᑦ ᐊᐅᓚᑦᑎᒋᐊᖃᖅᖢᑎᒃ ᐸᐅᕐᒧᑦ ᐊᑭᖓᓂᒃ ᐊᑭᓕᕆᐊᓕᖕᒧᑦ 
ᐱᔭᐅᓯᒪᔪᓂᒃ ᑲᓇᑕᒥ ᒐᕙᒪᒃᑯᓐᓂ ᐊᑭᓕᐅᑎᒋᔭᐅᓚᐅᖅᑐᓪᓗ ᐅᑎᖅᑎᑕᐅᔪᓐᓇᖅᖢᑎᒃ 
ᐅᖅᓱᐊᓗᓕᕆᔨᒃᑯᓐᓄᑦ. 

ᐅᖅᓱᐊᓗᓕᕆᔨᒃᑯᑦ 

ᐅᖅᓱᐊᓗᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑲᒪᒋᔭᐅᕗᖅ ᖃᐅᔨᒋᐊᖅᑕᐅᓇᓱᒃᐸᒃᖢᑎᒃ 
ᐅᖃᐅᓯᐅᕙᒃᖢᑎᒡᓗ ᐊᔪᙱᑎᑕᐅᔪᓄᑦ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᒧᑦ ᓂᐅᕐᕈᑕᐅᔪᓄᑦ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᓕᕆᔨᒃᑯᖏᓐᓄᑦ. 

ᒪᓕᒋᐊᓕᑦ 

ᐱᔪᓐᓇᐅᑎᖃᕐᓂᖅ ᓵᑕᐅᓕᕈᓐᓇᕐᓂᕐᓗ 

ᐱᕕᖃᖅᑎᑦᓯᓂᐅᔪᓕᒫᑦ ᐃᓗᐊᓃᑦᑐᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᕐᒥᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᓂᒃ ᐊᐅᓚᑦᓯᓂᒧᑦ ᐊᑐᖅᑕᐅᔭᕆᐊᓖᑦ ᐊᑑᑎᓂᐊᖅᑐᑦ ᐊᐅᓚᑕᐅᓂᖏᓐᓄᑦ ᓄᓇᕗᒻᒥ ᐸᐅᕐᒧᑦ 
ᐊᑭᓕᐅᑎᒧᑦ.  

ᐱᔪᓐᓇᖅᑎᑕᐅᔪᑦ  

ᐃᓗᐃᑦᑐᕐᒥᒃ ᓂᐅᕕᖅᑐᑦ ᐅᖅᓱᐊᓗᖕᒥᒃ ᐊᒻᒪ ᐅᖅᓱᐊᓗᖕᒧᑦ ᓂᐅᕕᖅᑐᑦ ᐅᖅᓱᐊᓗᓕᕆᔨᒃᑯᓐᓂ 
ᐊᔪᙱᑎᑕᐅᕗᑦ ᐊᑭᓕᕆᐊᓕᖕᓄᑦ. 

ᐅᖅᓱᐊᓗᓕᕆᔨᒃᑯᑦ ᐃᒻᒥᓂᒃ ᐊᑐᓕᖅᑎᑦᑎᖃᑦᑕᕐᓂᐊᖅᑐᑦ ᐊᑭᓕᐅᑎᓂᒃ ᐅᖅᓱᐊᓗᒃᑖᖑᔪᓄᑦ, ᐃᒐᓯᐅᑎᓄᑦ, 
ᐊᖏᕐᕋᒥ ᐅᖅᑰᓴᐅᑎᓄᑦ, ᐊᒻᒪ ᓱᐴᔫᖅᓯᐅᑎᓄᑦ ᐱᔾᔪᑎᖃᑐᐊᕌᖓᑕ ᑲᓇᑕᒥ ᓴᖅᑭᑕᐅᔪᒧᑦ ᐸᐅᕐᒧᑦ 
ᐊᑭᓕᖅᓱᖅᑕᐅᔪᒧᑦ. 

ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᒃᓴᑦ ᐊᑐᖅᑕᐅᑐᐃᓐᓇᕈᓐᓇᖅᑐᑦ ᑖᒃᑯᓄᖓ ᓅᑕᐅᖃᑦᑕᖅᑐᓄᑦ ᒪᓕᒃᑐᓄᑦ 
ᐅᖅᓱᐊᓗᓕᕆᔨᒃᑯᑦ ᐊᑭᓕᒐᒃᓴᓕᐅᕈᑎᖏᓐᓄᑦ ᒪᓕᒃᑕᐅᓲᓄᑦ.     

ᐅᖅᓱᐊᓗᓕᕆᔨᒃᑯᑦ ᐃᓗᐃᑦᑐᕐᒥᒃ ᓂᐅᕕᖅᐸᒃᑐᑦ ᑲᒪᒋᔭᒃᓴᖃᖅᐳᑦ ᓄᐊᑉᐸᒡᓗᒋᑦ ᓄᓇᕗᒻᒥ ᐸᐅᕐᒧᑦ 
ᐊᑭᓕᒐᒃᓴᓄᑦ ᐊᑭᓕᖅᓱᐃᔨᖏᓐᓄᑦ ᑐᕌᖅᑎᓪᓗᒋᑦ.  

ᐊᑭᓕᒐᒃᓴᖅ ᓇᓗᓇᐃᖅᑕᐅᓯᒪᔭᕆᐊᖃᖅᐳᖅ ᐊᑭᓕᖅᓱᐃᔨᐅᑉ ᐊᑭᓕᒐᒃᓴᖓᓐᓂᒃ ᐅᕝᕙᓘᓐᓃᑦ ᐊᓯᐊᒍᑦ 
ᑕᑯᒃᓴᐅᔪᒃᑯᑦ ᐱᓕᕆᔾᔪᓯᒃᑯᑦ ᖃᐅᔨᒪᔾᔪᑕᐅᔪᓐᓇᕐᓗᑎᒃ ᓄᓇᕗᒥᐅᑦ ᐅᔾᔨᕈᓱᖕᓂᖏᓐᓂᒃ ᐊᑭᓕᖅᓱᕆᐊᓕᖕᓂᒃ 
ᐊᒃᑐᐃᔾᔪᑎᒋᓲᖏᓐᓂᒡᓗ.       



 

  
 

 ᑮᓇᐅᔭᓕᕆᔨᒃᑯᑦ 

 

 
 ᒪᐃ 2019 4 ᒪᒃᐱᖅᑐᒐᖅ 5 −ᖑᑎᓪᓗᒋᑦ   
 

ᕿᒥᕐᕈᔭᐅᓂᖓ 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᑉ ᑐᒡᓕᐊ ᑭᖑᓪᓕᖅᐹᖑᓪᓗᓂ ᐋᖅᑭᒃᓯᓲᖑᕗᖅ ᐱᔾᔪᑎᒋᓪᓗᒋᑦ ᐊᔪᙱᑎᑕᐅᔪᑦ 
ᑕᒪᐃᓐᓂᒃ ᐃᓗᐃᑦᑐᕐᒥ ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ ᓂᐅᕕᐊᒃᓴᖃᕐᕕᒋᕙᒃᑕᖏᓐᓄᑦ ᓄᓇᕗᒻᒥ ᐸᐅᕐᒧᑦ 
ᐊᑭᓕᖅᓱᕆᐊᓕᖕᓄᑦ.  

ᐱᓕᕆᐊᒧᑦ ᑮᓇᐅᔭᖅᑐᕐᓂᖅ 

ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔨᒃᑯᑦ ᑮᓇᐅᔭᒃᑯᕕᖕᒨᖅᓯᓂᐊᖅᑐᑦ ᑮᓇᐅᔭᓕᒫᓂᒃ ᑲᓇᑕᒥ ᒐᕙᒪᒃᑯᑦ 
ᐸᐅᕐᒧᑦ ᐊᑭᓕᖅᓱᐃᔾᔪᑎᓂᒃ ᑲᑎᖅᓱᖅᑕᐅᔪᑦ ᑮᓇᐅᔭᓕᐊᖏᓐᓄᑦ. ᐅᑯᐊ ᑮᓇᐅᔭᓕᐊᑦ 
ᖄᖏᐅᑎᔪᓐᓇᕐᓂᐊᖅᑐᑦ ᖃᓄᑐᐃᓐᓇᖅ ᐊᑭᖏᓐᓂᒃ ᓄᓇᕗᒻᒥ ᐸᐅᕐᒧᑦ ᐊᑭᓕᖅᓱᕆᐊᓕᖕᓄᑦ.  

ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔨᒃᑯᑦ ᒥᒃᓴᐅᑦᑎᓂᐊᖅᐳᑦ ᐱᓕᕆᐊᒃᓴᑦ ᐊᑭᖏᓐᓂᒃ ᐃᒻᒪᖄ ᐊᕐᕌᒍᒥ 
ᐊᑕᐅᓯᐊᖅᐸᒡᓗᓂ, ᐊᖏᖅᑕᐅᑎᑦᑎᖃᑦᑕᕐᓂᐊᖅᐳᓪᓗ ᒪᓕᒐᓕᐅᕐᕕᖕᒥ ᐱᓕᕆᐊᖑᕙᓪᓕᐊᔪᑦ ᒪᓕᒡᓗᒋᑦ.  

ᓂᐅᕐᕈᑕᐅᔪᓄᑦ ᐱᓕᕆᔾᔪᓯᖅ  

ᐅᖅᓱᐊᓗᓕᕆᔨᒃᑯᑦ ᓂᐅᕐᕈᑎᖃᕌᖓᑕ ᐅᖅᓱᐊᓗᖕᒥᒃ ᐃᓗᐃᑦᑐᕐᒥᒃ ᓂᐅᕕᓲᒧᑦ ᐅᕝᕙᓘᓐᓃᑦ ᓂᐅᕕᓲᒧᑦ, 
ᐊᑭᓕᒐᒃᓴᖅ ᑕᑯᒃᓴᐅᑎᑦᑎᕗᖅ ᑭᖑᓪᓕᖅᐹᒥ ᐊᑭᖓᓂᒃ ᐅᖅᓱᐊᓗᒃᑖᖑᓚᐅᖅᑐᒥᒃ.  

ᐅᖅᓱᐊᓗᓕᕆᔨᒃᑯᑦ ᐱᕙᓪᓕᐊᑎᑦᑎᓂᐊᖅᐳᑦ ᐸᐸᑦᑎᓂᐊᖅᐳᓪᓗ ᓂᐅᕐᕈᑎᓄᑦ ᒪᓕᒐᒃᓴᓂᒃ 
ᐊᑭᒃᖠᒋᐊᕈᑎᒃᓴᓂᒃ ᐊᑕᖏᕐᓗᒍ ᑲᓇᑕᒥ ᐸᐅᕐᒧᑦ ᐊᑭᓕᖅᓱᕆᐊᓕᑦ ᐊᔪᖅᑎᑕᐅᙱᑦᑐᓄᑦ ᐊᑭᓕᕆᐊᓕᖕᓄᑦ 
ᓂᐅᕐᕈᑎᖃᕐᓂᐊᕐᓗᓂ ᐃᓗᐃᑦᑐᕐᒥᒃ ᓂᐅᕕᖅᐸᒃᑐᒧᑦ ᐅᕝᕙᓘᓐᓃᑦ ᓂᐅᕕᖅᐸᒃᑐᒧᑦ, ᐊᑭᑐᓂᖓ ᐊᑭᖓ 
ᐊᑭᓕᒐᒃᓴᙳᖅᑎᑕᐅᓲᖑᕗᖅ ᐊᑭᓕᖅᓱᐃᔨᒧᑦ.  

 

 

ᐃᑲᔪᖅᓱᐃᔪᑦ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ/ᐊᑭᓕᐅᑎᑦ ᐅᑎᖅᑎᑕᐅᔪᑦ 

ᑕᖅᑭᑕᒫᑦ (ᐊᓯᒍᓪᓘᓐᓃᑦ ᐊᖏᕈᑕᐅᓯᒪᔪᑦ ᒪᓕᒡᓗᒋᑦ), ᐅᖅᓱᐊᓗᓕᕆᔨᒃᑯᑦ ᐅᓂᒃᑳᒥᒃ ᑐᓂᓯᖃᑦᑕᕐᓂᐊᖅᐳᑦ 
ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᓐᓄᑦ ᑐᑭᓯᒋᐊᒐᒃᓴᖅᑕᖃᑦᑎᐊᕐᓗᑎᒃ ᐋᖅᑭᒋᐊᕈᑎᒃᓴᓂᒃ ᐊᑭᓕᐅᑎᓄᑦ 
ᐅᑎᖅᑎᑕᐅᔪᒃᓴᓄᑦ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᓄᑦ. ᐅᓂᒃᑳᓕᐊᖅ ᐃᓚᖃᕐᓂᐊᖅᐳᖅ ᐃᑲᔪᖅᓱᐃᔪᓂᒃ 
ᓂᐅᕐᕈᑕᐅᓂᑯᓂᒃ ᐊᒻᒪ ᓈᓴᖅᑕᐅᖃᑦᑕᖅᓯᒪᔪᓂᒃ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ, ᐊᒻᒪᓗ ᐅᖅᓱᐊᓗᓕᕆᔨᒃᑯᑦ 
ᑲᓇᑕᒥ ᐸᐅᕐᒧᑦ ᐊᑭᓕᖅᓱᖅᑕᐅᓯᒪᔪᑦ ᐅᑎᖅᑎᑕᐅᔾᔪᑎᓄᑦ 

ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔨᒃᑯᑦ ᐅᓂᒃᑳᒥᒃ ᕿᒥᕐᕈᓂᐊᖅᐳᑦ, ᑐᑭᓯᒋᐊᒐᒃᓴᒃᑲᓐᓂᕐᓂᒡᓗ 
ᖃᐅᔨᓇᓱᖃᑦᑕᑐᐃᓐᓇᕆᐊᖃᕐᓂᐊᖅᐳᑦ. ᓈᒻᒪᒃᓴᓕᕌᖓᑕ, ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔨᒃᑯᑦ 
ᐊᑭᓕᐅᑎᓂᒃ ᐅᑎᖅᑎᑦᑎᔪᓐᓇᓛᖅᐳᑦ ᐅᖅᓱᐊᓗᓕᕆᔨᒃᑯᓐᓄᑦ ᐊᑭᖓᓂᒃ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᒧᑦ 
ᓴᖅᑭᓚᐅᖅᑐᓄᑦ ᐅᓂᒃᑳᕐᓇᐅᑎᓪᓗᒍ ᓈᒻᒪᖅᑰᑦᑎᑎᑉᐸᒡᓗᒋᑦ.  

ᐅᖅᓱᐊᓗᓕᕆᔨᒃᑯᑦ ᑲᒪᒋᔭᒃᓴᖃᐃᓐᓇᖅᐳᑦ ᐊᑭᓕᒐᒃᓴᖅᑖᖅᑎᑦᑎᔨᐅᓗᑎᒃ ᐸᐅᕐᒧᑦ ᐊᑭᓕᐅᑎᓄᑦ ᑲᓇᑕᒥ 
ᑮᓇᐅᔭᓕᕆᔨᒃᑯᓐᓄᑦ ᐊᕐᕌᒍᒥ ᑎᓴᒪᐃᖅᓱᕐᓗᑎᒃ ᐱᓕᕆᐊᖑᕙᒡᓗᑎᒃ ᑲᓇᑕᒥ ᑮᓇᐅᔭᓕᕆᔨᒃᑯᓐᓄᑦ.  

ᐅᖅᓱᐊᓗᓕᕆᔨᒃᑯᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᓯᒪᔪᓂᒃ ᑲᑎᖅᓱᐃᒋᐊᖃᕐᒪᑕ ᐃᓗᐃᑦᑑᓈᖅᑕᖅᖢᒋᑦ 
ᓂᐅᕕᕐᕕᒋᓲᖏᓐᓂᒃ ᑕᑯᒃᓴᐅᑎᑦᑎᔪᓂᒃ ᖃᓄᖅ ᐊᑭᓕᖅᑕᐅᔪᒃᓴᖅ ᐱᓕᕆᐊᖑᓚᐅᕐᒪᖔᑦ 
ᓂᐅᕕᕋᓱᖔᓚᐅᖅᑐᑦ ᑕᐅᑐᒃᑕᖏᑎᑐᑦ. ᐅᖅᓱᐊᓗᓕᕆᔨᒃᑯᑦ ᐃᓚᓕᐅᔾᔨᖃᑦᑕᕐᓂᐊᖅᐳᑦ ᑖᒃᑯᓂᖓ 
ᖃᕆᑕᐅᔭᒃᑯᑦ ᑎᑎᕋᖅᓯᒪᔭᖏᓐᓂᒃ ᐅᓂᒃᑳᓕᐊᖏᓐᓂᒃ ᑮᓇᐅᔭᓕᕆᔨᒃᑯᓐᓄᑦ. 

ᐅᖅᓱᐊᓗᓕᕆᔨᒃᑯᑦ ᐊᒻᒪ ᐃᓗᐃᑦᑐᕐᓂᒃ ᓂᐅᕕᖅᑎᑦᑎᓲᑦ ᓄᓇᕗᒻᒥ ᐸᐅᕐᒧᑦ ᐊᑭᓕᒃᓴᒥᒃ 
ᖃᓄᖅᑑᕈᓐᓇᕐᓂᐊᖅᑐᒃᓴᐅᕗᑦ ᖃᓂᓛᒧᑦ ᐊᑭᒋᑎᑕᐅᓲᒥᒃ ᐊᐅᓚᐅᑎᓕᖕᓄᑦ ᓂᐅᕐᕈᑎᖏᓐᓂᒃ (ᓲᕐᓗ 
ᖃᕆᑕᐅᔭᑦ ᓂᐅᕐᕈᑕᐅᔭᕆᐊᖃᖅᑐᑦ).  

ᓄᓇᕗᑦ ᒐᕙᒪᒃᑯᑦ ᑕᒻᒪᖅᓯᒪᔪᖅᓯᐅᖅᓯᔪᓐᓇᖅᐳᑦ ᐅᖅᓱᐊᓗᓕᕆᔨᒃᑯᑦ ᐱᓕᕆᐊᖏᓐᓂᒃ ᐊᒻᒪ, 
ᐅᖅᓱᐊᓗᓕᕆᔨᒃᑯᑦ ᐱᓕᕆᖃᑎᒋᓗᒋᑦ, ᓇᓕᐊᖕᓂᑐᐃᓐᓇᖅ ᐃᓗᐃᑦᑑᓪᓗᒍ ᓂᐅᕕᐊᕆᓚᐅᖅᑕᖏᓐᓂᒃ 
ᖃᐅᔨᒪᔾᔪᑎᒃᓴᑦ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᒃᓴᙳᖅᑎᑕᐅᔪᑦ ᐅᖃᐅᓯᐅᕙᒃᖢᑎᒡᓗ ᑕᒻᒪᖅᑕᖅᓯᒪᙱᖦᖢᑎᒃ 
ᑕᑯᒃᓴᐅᑦᑎᐊᖅᖢᑎᒡᓗ. 

ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑦ ᐊᒻᒪ ᐅᖅᓱᐊᓗᓕᕆᔨᒃᑯᑦ ᐋᖅᑭᒃᓯᑐᐃᓐᓇᕆᐊᖃᖅᐳᑦ ᐅᕝᕙᓘᓐᓃᑦ 
ᐋᖅᑭᒋᐊᖅᓯᑐᐃᓐᓇᕆᐊᖃᖅᐳᑦ ᐊᐅᓚᑦᑎᔾᔪᑎᓄᑦ ᒪᓕᒃᑕᐅᔪᒃᓴᓂᒃ ᓈᒻᒪᓛᒥᒃ ᐊᑐᐊᒐᖅ ᐊᑐᓕᖅᑎᓐᓂᐊᕐᓗᒍ.  

ᐃᓱᓕᕝᕕᒃᓴᖓ ᐊᒻᒪ ᐱᕕᒃᓴᖏᑦ 

ᓄᓇᕗᒻᒥ ᐸᐅᕐᒧᑦ ᐊᑭᓕᖅᑐᐃᑎᑦᑎᔨᑦ ᐃᓱᖃᖅᖢᓂ ᐱᓕᕆᐊᒃᓴᐅᔪᖅ ᐱᒋᐊᓚᐅᖅᑐᖅ ᔪᓚᐃ 1, 2019−ᒥ. 

2019 ᐊᒻᒪ 2023 ᐊᑯᓐᓂᖓᓐᓂ, ᓄᓇᕗᒻᒥ ᐸᐅᕐᒧᑦ ᐊᑭᓕᒃᓴᖅᑖᖅᑎᑦᑎᔨᑦ ᐊᑭᓕᒐᒃᓴᙳᖅᑎᑦᑎᓂᐊᖅᑐᑦ 
50% ᐸᐅᕐᒧᑦ ᐊᑭᓕᖅᓱᖅᑕᐅᔪᓄᑦ. 

2024−ᖑᓕᖅᐸᑦ ᐊᑭᓕᒐᒃᓴᙳᖅᑎᑕᐅᓯᒪᔪᖅ ᐊᑭᒃᖠᒋᐊᓛᕆᕗᖅ 40%−ᒥ ᐅᓄᕈᓐᓃᕆᐊᕐᓗᑎᒡᓗ 10% 
ᐱᔪᓐᓇᐅᑎᑖᕈᑎᒋᔪᓐᓇᖅᑕᖏᓐᓂᒃ ᐊᕐᕌᒍᒃᑳᖓᑦ, 0%−ᒦᓕᖅᐸᑦ ᑭᓯᐊᓂ 2028−ᒥ, ᐱᓕᕆᐊᖅ ᐃᓱᓕᓪᓗᓂ. 

ᐱᓕᕆᐊᒃᓴᖅ ᐋᖅᑭᒃᓯᒪᑎᑦᑎᐊᖏᓐᓇᕐᓗᒍ ᐊᑭᓕᒐᒃᓴᖅ ᐊᕐᕌᒍᒐᓵᕐᔪᖕᓄᑦ, ᓄᓇᕗᑦ ᒐᕙᒪᒃᑯᑦ 
ᐱᕕᖃᖅᑎᑦᑎᕗᑦ ᓄᓇᕗᒥᐅᓂᒃ ᓱᖏᐅᓴᖅᑎᖦᖢᒋᑦ ᐊᑕᖏᕐᓗᒍ ᐊᑭᒋᓛᖅᑕᖓᓐᓄᑦ ᐸᐅᕐᒧᑦ ᐊᑭᓕᖅᓱᒐᒃᓴᒧᑦ.  

ᖃᖓᑐᐃᓐᓇᑦᑎᐊᖅ ᑲᓇᑕᒥ ᒐᕙᒪᒃᑯᑦ ᐸᐅᕐᒧᑦ ᐊᑭᓕᒐᒃᓴᐅᑎᑕᖏᑦ ᓄᖅᑲᖅᑎᑕᐅᓐᓂᖅᐸᑦ ᐅᕝᕙᓘᓐᓃᑦ 
ᐅᔾᔨᕐᓇᖅᑐᒥᒃ ᐊᓯᔾᔨᖅᑕᐅᑲᓪᓚᖕᓂᖅᐸᑦ,ᓄᓇᕗᒻᒥ ᐸᐅᕐᒧᑦ ᐊᑭᓕᖅᓱᒐᒃᓴᙳᖅᑎᑦᑎᔨᑦ ᓄᖅᑲᖅᑎᑕᐅᓛᖅᐳᖅ 
ᐊᒻᒪ/ᐅᕝᕙᓘᓐᓃᑦ ᖃᐅᔨᓴᖅᑕᐅᒃᑲᓐᓂᕐᓗᓂ ᖃᐅᔨᓴᖅᑕᐅᔭᕆᐊᖃᓕᑐᐊᖅᐸᑕ. 

ᐱᓕᕆᐊᖅ ᖃᐅᔨᓴᖅᑕᐅᓂᖓ 

ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔨᒃᑯᑦ ᐊᒻᒪ ᐅᖅᓱᐊᓗᓕᕆᔨᒃᑯᑦ ᐃᒪᐃᓕᐅᕐᓂᐊᖅᑐᑦ, ᐊᕐᕌᒍᑕᒫᑦ 
ᑲᒪᒋᕙᒡᓗᒍ, ᑲᑐᔾᔨᖃᑎᒌᒡᓗᑎᒃ ᕿᒥᕐᕈᕙᒡᑎᒃ ᐅᖅᓱᐊᓗᒃᑖᕆᔭᐅᔪᕕᓃᑦ ᐊᒻᒪ ᐊᑭᓕᒐᒃᓴᙳᖅᑎᑕᐅᖃᑦᑕᖅᑐᑦ 
ᐊᕐᕌᒍᑕᒫᑦ.   

ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔨᒃᑯᑦ ᐊᒻᒪ ᐅᖅᓱᐊᓗᓕᕆᔨᒃᑯᑦ ᑎᑎᖅᑲᙳᖅᑎᑦᑎᑐᐃᓐᓇᕆᐊᖃᖅᐳᑦ 
ᑐᑭᓯᒋᐊᒐᒃᓴᖏᓐᓂᒃ ᖃᖓᙳᕌᖓᑦ ᐊᕐᕌᒍᒥ, ᓄᑖᙳᕆᐊᖅᓯᒪᔪᓂᒡᓗ ᐋᖅᑭᒃᓱᖅᑕᒥᖕᓂᒃ 
ᐊᑐᐃᓐᓇᐅᑎᑦᑎᓗᑎᒃ ᒥᓂᔅᑕᓄᑦ ᑲᒪᒋᔭᓕᖕᓄᑦ.  

 

ᒥᓂᔅᑕᐅᔪᑦ ᐱᔪᓐᓇᐅᑎᖏᑦ 

ᑕᕝᕙᓂ ᐊᐅᓚᑦᑎᔨᓄᑦ ᑐᑭᓕᐅᖅᑕᐅᒐᔭᖅᑐᖅ ᑕᒪᕐᒥᐅᓗᑎᒃ ᐃᓚᖓᓂᒡᓘᓐᓃᑦ, ᑭᒡᓕᖃᖅᐳᖅ 
ᐱᔪᓐᓇᐅᑎᒋᔭᐅᔪᓂ ᓯᕗᓕᖅᑎᒃᑯᓐᓂ ᐃᓱᒪᓕᐅᖅᑎᓪᓗᒋᑦ ᐱᓕᕆᐊᖃᖅᑎᓪᓗᒋᓪᓘᓐᓃᑦ ᐃᑯᒻᒪᖅᑯᑎᓄᑦ 
ᐃᑲᔫᑎᓄᑦ ᓯᓚᑖᓂ ᒪᓕᒐᖅᑎᒍᑦ ᐊᐅᓚᑦᑎᔨᓄᒡᓗ.  

